
 

 

 

 

 

Lagt fyrir 411. fund velferðarráðs 20. október 2021 

VEL2021100015 

RÁ/ds 

 

 

 

Tillaga 

 
Viðtakandi: Velferðarráð 

 
Sendandi: Regína Ásvaldsdóttir, sviðsstjóri 

 

Efni tillögu: Skipulag og starfsemi á nýrri þjónustumiðstöð í austurhluta 

borgarinnar 

  

Lagt er til að velferðarráð samþykki nánari útfærslu á þeim skipulagsbreytingum 

sem samþykktar voru á fundi velferðarráðs 8. júní sl. og í borgarráði 10 júní sl., 

eins og hér er lýst:  

1. Velferðarráð samþykkir að fela velferðarsviði að leita að húsnæði fyrir nýja 

sameinaða þjónustumiðstöð fyrir Árbæ, Grafarvog, Grafarholt og Kjalarnes í 

samstarfi við fjármála- og áhættustýringasvið. Miðstöðin verði staðsett þannig 

að auðvelt verði fyrir íbúa að nálgast miðstöðina með tilliti til 

almenningssamgangna.  

2. Ný sameinuð þjónustumiðstöð verði staðsett í húsnæði núverandi 

þjónustumiðstöðva Grafarvogs og Kjalarness, að Gylfaflöt 5, 112 Reykjavík og 

Árbæjar og Grafarholts að Hraunbæ 115, 110 Reykjavík frá 1. janúar 2022 þar 

til nýtt húsnæði verði tekið á leigu/keypt. Tekið verði á móti starfsmönnum sem 

koma frá skóla- og frístundasviði í tengslum við verkefnið Betri Borg fyrir börn 

um áramótin í núverandi húsnæði og þess gætt að þjónustunni verði skipt eftir 

málaflokkum til að ná mestri hagkvæmni bæði fyrir notendur þjónustu og 

starfsfólk. 

3. Skipurit nýrrar þjónustumiðstöðvar verði sambærilegt skipuritum annarra 

þjónustumiðstöðva í öðrum hverfum og fjöldi stöðugilda taki mið af 

íbúasamsetningu og fjölda (sjá nánar tillögu nr. 6 um skipurit 

þjónustumiðstöðva). 

4. Eftirtaldar starfsstöðvar munu tilheyra nýju sameinuðu þjónustumiðstöðinni frá 

1. janúar 2022:  

14 íbúðakjarnar fyrir fatlað fólk: Hraunbær 107, Elliðabraut, Kambavað, 

Þorláksgeisli 2-4, Þórðarsveigur 3-5, Þórðarsveigur 1, Barðastaðir 35, 

Móavegur, Mururimi 4, Sporhamrar 5, Starengi 6, Starengi 118, Vallengi 2 og 

Vættarborgir 82. 

Fimm herbergjasambýli: Hlaðbær, Mýrarás, Þorláksgeisli 70, Fannafold 178, 

og Viðarrimi 42. 

Tvö heimili fyrir börn: Þingvað og Móvað. 



 

 

 

 

Fimm skammtímavistanir:  Álfaland 6, Árland 9, Eikjuvogur 9, Holtavegur 27 

og Hólaberg 86.  

Ein dagþjónusta fyrir fatlað fólk: Gylfaflöt.  

Tvær félagsmiðstöðvar fyrir eldri borgara: Hraunbær 105 og Borgir. 

Velferðartæknismiðjan Hraunbæ 115 og  

Heimaþjónustan Efri byggð Hraunbæ 119. 

 

Ekki er um að ræða aukinn kostnað vegna breytinganna og verður það hagræði sem 

skapast af sameiningunni m.a. í yfirstjórn, nýtt til að fjármagna aðrar breytingar á 

velferðarsviði, s.s. við stofnsetningu rafrænnar þjónustumiðstöðvar. 

 

Greinargerð:  

Með tillögu sem samþykkt var í velferðarráði 8. júní og borgarráði 10. júní sl. var 

ákveðið að þjónustusvæði borgarinnar yrðu fjögur í stað fimm og þar af leiðandi afráðið 

að sameina tvær þjónustumiðstöðvar í austurhluta borgarinnar, Þjónustumiðstöð 

Grafarvogs og Kjalarness og Þjónustumiðstöð Árbæjar og Grafarholts. Auglýst var eftir 

framkvæmdastjóra og hefur Ingibjörg Sigurþórsdóttir framkvæmdastjóri Miðgarðs 

verið ráðin framkvæmdastjóri nýju miðstöðvarinnar.  

 

Leigusamningur Miðgarðs, Þjónustumiðstöðvar Grafarvogs og Kjalarness að Gylfaflöt 

5 gildir til ársins 2023. Um er að ræða 911 fm og er leiguverð 1.900.000 kr. á mánuði. 

Starfsmenn á skrifstofu Miðgarðs eru í dag 44.  

 

Leigusamningur Þjónustumiðstöðvar Árbæjar og Grafarholts að Hraunbæ 115 er 

ótímabundinn en uppsegjanlegur með 12 mánaða fyrirvara. Um er að ræða 530 fm og 

er leiguverð 2.740.000 kr. auk þess sem húsnæði velferðartæknismiðju í Hraunbæ 115 

er 228 fm og þar er leiguverð 820.000 kr. á mánuði. Á skrifstofu 

þjónustumiðstöðvarinnar að Hraunbæ 115 eru 39 starfsmenn og í Velferðartæknismiðju 

5 starfsmenn. 

 

Alls eru 83 starfsmenn, félagsráðgjafar, þroskaþjálfar, sálfræðingar, þjónustufulltrúar 

og fleiri fagstéttir með vinnuaðstöðu á þjónustumiðstöðvunum í dag. Um áramót bætast 

10-12 starfsmenn frá skóla-og frístundasviði í þennan hóp.  

 

Undir þjónustumiðstöðvarnar heyrir einnig fjöldi starfsstöðva sem að ofan greinir. Á 

árinu 2022 er alls gert ráð fyrir 323 stöðugildum Þjónustumiðstöðvar Grafarvogs og 

Kjalarness og 278 stöðugildum í Þjónustumiðstöð Árbæjar og Grafarholts, alls 601 

stöðugildi. Samanlögð fjárhagsáætlun 2022 fyrir nýja þjónustumiðstöð eru tæpir 7,5 

milljarðar þar af er launakostnaður um 6,3 milljarðar. Annar rekstrarkostnaður er um 

1,2 milljarðar og tekjur um 76 m.kr.  

 

Miðgarður, Þjónustumiðstöð Grafarvogs og Kjalarness hefur haldið utan um rekstur 

skammtímavistana fyrir fötluð börn, þó að staðsetningin hafi verið víða um borgina. 

Gert er ráð fyrir endurskoðun á því fyrirkomulagi, sem og rekstri heimila fyrir langveik 

og fötluð börn og ungmenni sem Þjónustumiðstöð Árbæjar og Grafarholts hefur haldið 

utan um. 



 

Jafnframt er verið að endurskoða rekstur vinnu- og virkniúrræða fyrir fatlaða 

einstaklinga á velferðarsviði, með það í huga að ná fram frekari samnýtingu á milli 

eininga.  

 

 

 


